
Ա Մ Փ Ո Փ Ա Թ Ե Ր Թ
«ԿԵՆԴԱՆԻՆԵՐԻ ՆԿԱՏՄԱՄԲ ՊԱՏԱՍԽԱՆԱՏՈՒ ՎԵՐԱԲԵՐՄՈՒՆՔԻ ՄԱՍԻՆ», «ՎԱՐՉԱԿԱՆ ԻՐԱՎԱԽԱԽՏՈՒՄՆԵՐԻ ՎԵՐԱԲԵՐՅԱԼ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՍԳՐՔՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ», «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՔՐԵԱԿԱՆ ՕՐԵՆՍԳՐՔՈՒՄ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ», «ԱՆԱՍՆԱԲՈՒԺՈՒԹՅԱՆ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ», «ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ», «ԵՐԵՎԱՆ ՔԱՂԱՔՈՒՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ», «ՏԵՂԱԿԱՆ ՏՈՒՐՔԵՐԻ ԵՎ ՎՃԱՐՆԵՐԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ», «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՔԱՂԱՔԱՑԻԱԿԱՆ ՕՐԵՆՍԳՐՔՈՒՄ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ», «ԼԻՑԵՆԶԱՎՈՐՄԱՆ ՄԱՍԻՆ» ՀԱՅԱՍՏԱՆԻ ՀԱՆԱՐՊԵՏՈՒԹՅԱՆ ՕՐԵՆՔՈՒՄ ԼՐԱՑՈՒՄ ԿԱՏԱՐԵԼՈՒ ՄԱՍԻՆ», «ՊԵՏԱԿԱՆ ՏՈՒՐՔԻ ՄԱՍԻՆ» ՀԱՅԱՍՏԱԱՆԱԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՕՐԵՆՔՆԵՐԻ ՆԱԽԱԳԾԵՐԻ ՎԵՐԱԲԵՐՅԱԼ ՇԱՀԱԳՐԳԻՌ ՄԱՐՄԻՆՆԵՐԻ ԿՈՂՄԻՑ ՆԵՐԿԱՅԱՑՎԱԾ ԵՎ ՉԸՆԴՈՒՆՎԱԾ ԱՌԱՋԱՐԿՆԵՐԻ ՎԵՐԱԲԵՐՅԱԼ 

	1. Բարձր տեխնոլոգիական արդյունաբերության նախարարություն
	08.08.2025թ.

	
	N 01/17․2/6699-2025

	1. Նախագծի 3-րդ հոդվածով սահմանված օրենքի նպատակն անհրաժեշտ է սահմանել Նախագծի նախաբանում՝ հաշվի առնելով «Նորմատիվ իրավական ակտերի մասին» օրենքի 13-րդ հոդվածի 1-ին մասի պահանջը:
2. Նախագծի 4-րդ հոդվածի 1-ին մասի 7-րդ կետի համաձայն՝ Կառավարությունը հաստատում է կենդանու անձնագիր ստանալու և միկրոսխեմաներ տեղադրելու, շների, կատուների պահողների նույնականացման համար անհրաժեշտ կենտրոնացված առցանց բազայում ներառելու կարգը: Նախ, եթե կենտրոնացված առցանց բազան լինելու է նոր ստեղծվող տվյալների շտեմարան, ապա պետք է «կենտրոնացված առցանց բազա»  բառերը փոխարինել «տվյալների շտեմարան» բառերով, երկրորդ, պարզ չէ, թե կենտրոնացված առցանց բազայով ծառայություն մատուցվելու է, թե ոչ, որ պետական լիազոր մարմինն է հանդիսանալու տվյալների շտեմարանի կառավարիչ, արդյոք այլ պետական մարմիններ հասանելիություն ունենալու են այդ բազային, այն փոխգործելի լինելու է այլ տվյալների շտեմարանների հետ: Հաշվի առնելով վերոգրյալը՝ առաջարկում եմ Նախագծով հստակեցնել տվյալների շտեմարանին առնչվող կարգավորումները, ինչպես նաև Նախագծի հիմնավորման մեջ անդրադարձ կատարել վերը նշված հարցերին:
3. Հաշվի առնելով, որ Նախագծով լիազորություններ են սահմանվում մի քանի պետական մարմինների համար, հետևաբար, Նախագծի առանձին հոդվածներում (օրինակ, 16-րդ հոդվածի 9-րդ մաս և այլ հոդվածներ) անհրաժեշտ է բավարար հստակությամբ նշել, թե խոսքը որ պետական լիազոր մարմնի մասին է:
	Չի ընդունվել։



Չի ընդունվել։
ՀՀ էկոնոմիկայի նախարարության կողմից առաջարկվում է կետը հանել և հաստատման իրավասությունը վերապահել անասնաբուժության ոլորտում Կառավարության քաղաքականությունը մշակող պետական կառավարման մարմնին, ինչպես նաև վերջինիս առաջարկված տարբերակում նախատեսվում է ստեղծել տեղեկատվական առցանց էլեկտրոնային համակարգ։ Ինչ վերաբերում է  առնչվող կարգավորումներին, կարծում ենք, դրանք կհստակեցվեն մշակվելիք կարգում։




Ընդունվել է մասնակի։ 

	2․ ՀՀ վարչապետի աշխատակազմի տեսչական մարմինների աշխատանքների համակարգման գրասենյակ
	11.08.2025թ.

	
	N /48.95/26168-2025

	1. Հաշվի առնելով «Կենդանիների նկատմամբ պատասխանատու վերաբերմունքի մասին» օրենքի նախագծի 12-րդ հոդվածի և «Վարչական իրավախախտումների վերաբերյալ ՀՀ օրենսգրքում լրացումներ և փոփոխություն կատարելու մասին» օրենքի նախագծի 1-ին հոդվածով օրենսգրքում խմբագրվող 113-րդ հոդվածի 20-րդ մասով սահմանվող կարգավորումները՝ առաջարկում եմ Վարչական իրավախախտումների վերաբերյալ ՀՀ օրենսգրքի 112.9-րդ և «Անասնաբուժության մասին» ՀՀ օրենքի 23-րդ հոդվածները ճանաչել ուժը կորցրած:
2. [bookmark: _Hlk206157457]Միաժամանակ հարկ է նշել, որ «Վարչական իրավախախտումների վերաբերյալ ՀՀ օրենսգրքում լրացումներ և փոփոխություն կատարելու մասին» օրենքի նախագծի 4-րդ հոդվածի համաձայն՝ 113-րդ հոդվածի 1-ին, 7-րդ, 8-րդ և 14-րդ մասերով գործերի քննությունը Տեսչական մարմնին վերապահելու կարգավորումը վիճելի է, պայմանավորված առնվազն այն հանգամանքով, որ, օրինակ՝ անհրաժեշտ որակավորում և մասնագիտություն չունեցող անձանց կողմից կենդանիների բուժում կամ անասնաբուժական դեղամիջոցի կիրառման նկատմամբ վերահսկողություն իրականացնելու գործիքակազմեր Տեսչական մարմինը չունի:
3. Միևնույն ժամանակ, վերը նշված նախագծերի կարգավորման շրջանակներում խնդրում եմ նկատի ունենալ նաև Տեսչական մարմնի կողմից արձանագրված հետևյալ խնդիրը և վերջինիս լուծման նպատակով անհրաժեշտ իրավական մեխանիզմներ սահմանելու անհրաժեշտությունը.
Տեսչական մարմինը վերլուծել և ամփոփել է 2024 թվականի ընթացքում Հայաստանի Հանրապետությունում կենդանիների կողմից կծվածության հետևանքով մարդկանց փոխանցված կատաղություն հիվանդության դեպքերը: Արդյունքում, 2024 թվականի ընթացքում Հայաստանի Հանրապետությունում արձանագրվել է ընդհանուր 26 դեպք, ինչը անհանգստացնող ցուցանիշ է, որն ունի տարեցտարի ավելանալու միտում:
Նկատի ունենալով այն, որ հիվանդությունը հիմնականում արձանագրվում է թափառող կենդանիների և չպատվաստված տնային կենդանիների (շուն, կատու) մոտ՝ Տեսչական մարմինը դիմել է Տարածքային կառավարման և ենթակառուցվածքների նախարարությանը՝ Հայաստանի Հանրապետության բոլոր համայնքներում թափառող շներին հավաքելու, ստերջացնելու և կատաղություն հիվանդության դեմ պատվաստելու հակաանասնահամաճարակային միջոցառումներ իրականացնելու նպատակով:
Հիվանդությունը մարդուն փոխանցվում է կենդանիների կողմից կծվածության արդյունքում, իսկ գործնականում առկա են բազմաթիվ դեպքեր, որոնք հնարավոր է կանխել կամ նվազեցնել վերջիններին պատվաստելու և ստերջացնելու միջոցով: Նշվածը անասնաբուժության ոլորտում իրավական խնդրի վերաբերյալ ահազանգ է՝ անասնաբուժական կլինիկաներին և անասնաբուժական ծառայություններ մատուցող ֆիզիկական և իրավաբանական անձանց ներկայացվող պահանջներ սահմանելու համար:
[bookmark: _Hlk206157897][bookmark: _Hlk206157881]Ելնելով վերոգրյալից՝ խնդրում եմ, ըստ հնարավորության, փաթեթում ներառել նաև կարգավորումներ կենդանիների ստերջացման և պատվաստման վերաբերյալ պահանջներ սահմանելու վերաբերյալ՝ անասնաբուժական կլինիկաների և անասնաբուժական ծառայություններ մատուցող ֆիզիկական և իրավաբանական անձանց գործունեությունը վերահսկելու նպատակով:
	Ընդունվել է (առաջարկությունների 3-րդ բաժնի 5-րդ կետ)։







Ընդունվել է մասնակի։
Միաժամաանակ կարծում ենք տեղական ինքնակառավարման մարմիններն ավելի քիչ հնարավորություն ունեն սույն կետերի մասով վերահսկողություն իրականացնելու (առաջարկությունների 3-րդ բաժնի 6-րդ կետ)։




Ընդունվել է ի գիտություն։ (առաջարկությունների 3-րդ բաժնի 6-րդ կետ)



























Ընդունվել է։
(առաջարկությունների 3-րդ բաժնի 7-րդ կետ)


	3․ՀՀ էկոնոմիկայի նախարարություն
	13.08.2025թ.

	4. 
	N 01/18064-2025 

	1. նախագծի 4-րդ հոդվածի 1-ին մասի 4-րդ կետում «այլ անասնաբուժական» բառերը փոխարինել «անասնաբուժական այլ» բառերով,
2. նախագծի 5-րդ հոդվածի 3-րդ մասի 1-ին կետը խմբագրել հետևյալ բովանդակությամբ՝
«մշակում է Հայաստանի Հանրապետության տարածքում տնային և թափառող կենդանիների առողջության պաշտպանության ծրագրեր, որն իրականացվում է տեղական ինքնակառավարման մարմինների կողմից․»,

3․ նախագծի 5-րդ հոդվածի 3-րդ մասի 2-րդ և 3-րդ կետերը հանել Էկոնոմիկայի նախարարության լիազորությունների իրավասություններից, քանի որ նշված դրույթներում օգտագործվող կենդանիների նկատմամբ պատասխանատու վերաբերմունքի պետական քաղաքականությունը մշակում և իրականացնում է տարածքային կառավարման և ենթակառուցվածքների բնագավառի պետական կառավարման լիազոր մարմինը՝ նախագծի 2-րդ մասի 1-ին կետ։ Միաժամանակ հարկ է նշել, որ ցուցադրման կամ ժամանցային միջոցառումների համար նախատեսված կենդանիները նաև վայրի կենդանիներ են։ Էկոնոմիկայի նախարարությունն իր պատրաստակամությունն է հայտնում տրամադրել անասնաբուժության ոլորտին վերաբերող մասնագիտական դիրքորոշում՝  ենթաօրենսդրական իրավական ակտի մշակման փուլում։
4․ նախագծի 5-րդ հոդվածի 3-րդ մասի 4-րդ կետը խմբագրել հետևյալ բովանդակությամբ՝
«4) հաստատում է տնային կենդանիների անասնաբուժական անձնագրի ձևը, այն լրացնելու և տրամադրելու, միկրոսխեմաներ տեղադրելու և տեղեկատվական առցանց էլեկտրոնային համակարգ ստեղծելու և վարելու կարգը, որն իրականացվում է տեղական ինքնակառավարման մարմինների կողմից․»,
5․ նախագծի 1-ին հոդվածի՝ 307-րդ հոդվածի 1-ին մասում «մահվան» բառը փոխարինել «անկման» բառով։


6․ «Տեղական տուրքերի և վճարների մասին» օրենքի նախագծի 2-րդ հոդվածի՝ 9-րդ հոդվածում լրացվող 13․3-րդ կետը խմբագրել հետևյալ բովանդակությամբ՝
1) «13․3) կենդանիների բուծարանների և կացարնների շենքերի, շինությունների վերակառուցման կամ կառուցման աշխատանքների իրականացման թույլտվության համար․»,
2) 12-րդ հոդվածում լրացվող 13․3-րդ կետը խմբագրել հետևյալ բովանդակությամբ՝
«13․3) կենդանիների բուծարանների և կացարնների շենքերի, շինությունների վերակառուցման կամ կառուցման շինարարական աշխատանքների իրականացման թույլտվության համար՝ օրացուցային տարվա համար՝ 
· մինչև 200 քառակուսի մետր ընդհանուր մակերես շենքերի, շինությունների  համար՝ քսան հազար դրամ,
· 201-ից մինչև 500 քառակուսի մետր ընդհանուր մակերես շենքերի, շինությունների  համար՝ երեսուն հինգ հազար դրամ,
· 501 և ավելի քառակուսի մետր ընդհանուր մակերես շենքերի, շինությունների համար՝ հիսուն հազար դրամ․»։
Այս համատեքստում հարկ է նշել, որ հիմք ընդունելով «Նորմատիվ իրավական ակտերի մասին» օրենքի 17-րդ հոդվածի 4-րդ մասն՝ անհրաժեշտություն է առաջանում «Անասնաբուժության մասին» օրենքի 3-րդ հոդվածի 1-ին մասի 37-րդ կետում «տնտեսությունները,» բառից հետո լրացնել «կենդանիների բուծարանները, կացարանները,» բառերը, քանի որ վերը նշված հաստատությունների կամ շինությունների շրջակայքում կարող են տարածվել վարակիչ կամ մակաբուծային գործոններ։
	Առաջարկվել է կետն ամբողջությամբ խմբագրել։


Ընդունվել է մասնակի։
Տեղեկան ինքնակառավարման մարմիններին նոր լիազորությունների վերապահումը պետք է իրականացվի ՀՀ օրենսդրությանը համապատասխան՝ («ՏԻՄ» օերնքի 93-րդ հոդված 2-րդ մաս)։

Չի ընդունվել։
ՀՀ տարածքային կառավարման և ենթակառուցվածքների նախարարությունը չունի համապատասխան մասնագիտական ստորաբաժանումը։








Ընդունվել է մասնակի։
Տեղեկան ինքնակառավարման մարմիններին նոր լիազորությունների վերապահումը պետք է իրականացվի ՀՀ օրենսդրությանը համապատասխան («ՏԻՄ» օերնքի 93-րդ հոդված 2-րդ մաս)։

Նախապատվությունը տրվել է ՀՀ արդարադատության նախարարության կողմից ներկայացված առաջարկությանը։

Չի ընդունվել։
Կարծում ենք առաջարկությունը նույնական է արդեն իսկ սահմանված շինարարության թույլտվությունների տեղական տուրքերին,
իսկ ներկայացված նախագծերով նախատեսվում է տեղական տուրք սահմանել ծավալած գործունեության համար։











Ընդունվել է։

	4․ՀՀ առողջապահության նախարարություն
	12.08.2025թ.

	
	N ԱԱ/04/25776-2025

	Առաջարկվում է Կենդանիների նկատմամբ պատասխանատու վերաբերմունքի մասին» օրենքի նախագծի Հոդված 4-ի 1-ին մասի 4-րդ կետում ստերջացումը բառից հետո ավելացնել պատվաստումը՝ կատաղության և մարդու ու կենդանիների համար ընդհանուր վարակիչ  հիվանդությունների դեմ բառերը:
	Չի ընդունվել։
Առաջարկվում է կետն ամբողջությամբ խմբագրել։

	5․ՀՀ ֆինանսների նախարարություն
	16.08.2025թ.

	
	N 01/11-4/18378-2025

	«Տեղական ինքնակառավարման մասին» և «Երևան քաղաքում տեղական ինքնակառավարման մասին» օրենքների նախագծերում համայնքների լիազորություններ դիտարկված է միայն համայնքի տարածքում թափառող կենդանիների բռնման և կացարաններ տեղափոխման աշխատանքները, մինչդեռ, համայնքների լիազորությունների շրջանակում արտացոլված չէ կացարանների կառուցման կամ ստերջացման ծրագրի իրականացման իրավասությունը:
Ելնելով վերոգրյալից՝ առաջարկում ենք համայնքների տարածքում թափառող կենդանիների համար նախատեսված կենդանիների կացարանների և հարակից ենթակառուցվածքների (ախտորոշիչ լաբորատորիա, անասնաբուժական կենտրոն, վիրահատարան և այլն) նախագծման, կառուցման և կառավարման, ինչպես նաև ստերջացման աշխատանքների իրականացումը ևս նախատեսել համայնքների իրավասություններում՝ որպես սեփական լիազորություն։
	Ընդունվել է մասնակի։
Նախագծերով առաջարկվող կարգավորման համար պահանջվող ֆինանսական միջոցների հարցը զեկուցվել է ՀՀ վարչապետին: 
 ՀՀ վարչապետի ցուցումը եղել է այն, որ օրենսդրական նախաձեռնությամբ առաջարկվող կարգավորման համար համայնքներին 1-ին տարում կտրվի սուբվենցիա, իսկ երկրորդ և հաջորդ տարիներին աշխատանքները կիրականացվեն համայնքային բյուջեների հաշվին։

